
CYNLLUN CADEIRLAN LLANELWY

Adran 1

Y RHAGAIR

1.
Cadarnheir a pharhau yma Gyfansoddiad, Statudau, Deddfiadau ac Arferiadau cadeirlan Llanelwy y rhai sy’n gweithredu ar hyn o bryd, onid yn unig lle bônt yn groes i’r hyn a ganlyn neu’n anghyson â hynny.

2.
Daw’r Cynllun hwn i weithredu ar 1 Ionawr 1974.

Adran II

Y CORFF CADEIRIOL

1.
Rheolir cadeirlan Llanelwy, fel o’r blaen, gan Gabidwl y gadeirlan (a elwir yn gyffredin y Deon a’r Cabidwl ac a elwir yma rhag llaw y Cabidwl), a hwnnw yn ddarostyngedig bob amser i’r gyfraith eglwysig fel y derbynnir neu y deddfir hi gan Gorff Llywodraethol yr Eglwys yng Nghymru.

2.
Aelodau’r Cabidwl fydd y Deon, chwe Phrebendari a saith Ganon; ac o’r Prebendariaid bydd i Archddiacon Llanelwy (Prebendari Llanfair 1), Archddiacon Trefaldwyn (Prebendari Llanfair 2) ac Archddiacon Wrecsam (Prebendari Meliden a Thrysorydd) flaenori yn ôl dyddiad eu penodi, yna daw’r Pencantor (Prebendari’r Faenol), y Canghellor (Prebendari Llanefydd) a’r Sacrydd (Prebendari Meifod) gan flaenori yn ôl dyddiad eu penodi, ac wedyn y saith Ganon Cwrsal gan flaenori ar ôl y Prebendariaid ac yn ôl dyddiad eu penodi.

3.
O’i benodi neu o’i phenodi ac ar gyflwyno Gorchymyn yr Esgob, gosodir pob aelod o’r Cabidwl gan y Deon a’i dderbyn neu a’i derbyn i’r Cabidwl, wedi iddo neu iddi yn gyntaf wneud ac arwyddo datganiad y bydd iddo neu iddi gadw’n ffyddlon Gyfansoddiad, Statudau, Deddfiadau ac Arferiadau’r gadeirlan, a’r Cynllun hwn, a dyfal gyflawni’r dyletswyddau a ofynnir ganddo neu ganddi o fod yn aelod o’r Cabidwl.

4.
Rhaid i bob Prebendari neu Ganon sy’n Beriglor neu mewn rhyw swydd arall yn yr esgobaeth ymddiswyddo o’r brebend neu’r ganoniaeth pan beidio â bod yn Beriglor neu ddal y swydd arall honno, oni phenderfyno’r Esgob yn wahanol.

5.
Gall yr Esgob, wrth gyflwyno prebend neu ganoniaeth i glerig sydd mewn rhyw swydd y tu allan i’r gadeirlan heblaw bywoliaeth blwyfol, roi yn y llythyrau penodi fod y sawl sy’n derbyn y penodiad hwnnw i ymddiswyddo rhag blaen o’r brebend neu’r ganoniaeth honno pan beidio â bod yn y cyfryw swydd.

6.
Os ar unrhyw amser y bydd tâl ychwanegol (gan gynnwys er enghraifft ryddhad neu leihad rhent tŷ) wedi ei bennu i unrhyw Brebendari neu Ganon yn unig yn rhinwedd y brebend neu’r ganoniaeth honno, gall yr Esgob, gyda chaniatâd y Cabidwl, osod ar y Prebendari neu’r Canon hwnnw, trwy lythyr a chopi ohono i’w gadw yn archifau’r Cabidwl, y cyfryw ddyletswydd ychwanegol o fewn y gadeirlan, o dan gyfarwyddyd y Deon, ag a dybio’r Esgob yn rhesymol.

Adran III

YR ESGOB

1.
Bydd galluoedd presennol yr Esgob fel Ymwelydd, a’i Awdurdod Esgobol dros y gadeirlan a’r Cabidwl, yn parhau fel o’r blaen.

2.
Pan ddaw’r Esgob i’w orseddu, rhaid i’r Deon alw pob aelod o’r Cabidwl i fod yn bresennol a chymryd ei ran neu ei rhan yn y gweithrediadau o’u dechrau i’w diwedd.

3.
Gall yr Esgob gynnal Ordeiniadau, Conffyrmasiynau, Synodau ac Ymweliadau yn y gadeirlan ar y cyfryw amserau ac yn y cyfryw fodd ag a benderfyno; gall hefyd gynnal gwasanaethau arbennig eraill yn y gadeirlan, o ymgynghori â’r Deon.

4.
Bydd gan yr Esgob hawl i gymryd y cyfryw ran mewn Gwasanaeth Dwyfol ac i bregethu ar y cyfryw amserau yn y gadeirlan ag a dybio’n rhesymol, o ymgynghori â’r Deon.

5.
Bydd yn ddyletswydd ar y Deon, y Prebendariaid a’r Canoniaid gynorthwyo’r Esgob, os mynn ef hynny, ym mhob gwasanaeth neu weinyddiadau yn y gadeirlan y byddo ef yn brif weinyddwr ynddynt.

6.
Mae gan yr Esgob hawl i gynnal Llys Eglwysig yn y gadeirlan.

7.
Pan fo galw am hynny, gall yr Esgob alw’r Cabidwl i’w gyfarfod yn y cabidyldy; mewn cyfarfodydd felly gyda’r Cabidwl yr Esgob fydd yn llywyddu, ond gall ef ymgilio tra bo’r Cabidwl yn penderfynu ateb i’w gynigion neu i’w gwestiynau.  Bydd yn ddyletswydd ar bob aelod o’r Cabidwl ddod i’r cyfarfodydd hynny.

8.
Gall yr Esgob, gyda chydsyniad y Cabidwl, ddiddymu, newid, talfyrru, helaethu, dehongli neu ychwanegu at Gyfansoddiad, Statudau neu Ddeddfiadau’r gadeirlan, neu ddileu unrhyw Arferiad o’i heiddo, cyn belled bob amser ag na bo’r cyfryw allu yn ymyrryd ag unrhyw beth a gynhwysir yn y Cynllun hwn.

Adran IV

Y DEON

1.
Y Deon yw prif aelod y Cabidwl.

2.
Rhaid i’r Deon fod yn drigiannol am o leiaf wyth mis ym mhob blwyddyn, a hynny’n golygu ei fod yn y cyfnod hwnnw,

(a)
yn byw a chysgu yn y deondy swyddogol;

(b)
yn mynychu Gwasanaeth Dwyfol yn y gadeirlan yn gyson.

3.
Y Deon fydd yn llywyddu yn holl gyfarfodydd y Cabidwl, a lle bo’r pleidleisio yn gyfartal bydd ganddo ail bleidlais neu bleidlais fwrw.

4.
Y Deon fydd yn gyfrifol bod Urddasolion, Prebendariaid, Canoniaid, Ficeriaid Corawl neu Gaplaniaid, a Swyddogion y Cabidwl yn cyflawni eu dyletswyddau priodol hwy yn ddyladwy; bydd iddo ofalu bod y rheoliadau ynglŷn â’u dyletswyddau yn hysbys iddynt, a bydd iddo eu hyfforddi, eu cynghori, a’u rhybuddio os bydd galw, ynglŷn â chyflawni eu dyletswyddau yn ddyladwy, ond ni chaiff weithredu ymhellach heb ganiatâd y Cabidwl.

5.
Rhaid i’r Cabidwl o bryd i’w gilydd enwi aelod neu aelodau o’r Cabidwl i weithredu yn lle’r Deon pa bryd bynnag na bo hwnnw’n drigiannol, neu pan na allo gyflawni ei ddyletswyddau oherwydd afiechyd neu ryw achos pwysig arall.

6.
Pan fo swydd Deon yn wag, gall yr Esgob o bryd i’w gilydd enwi aelod neu aelodau o’r Cabidwl i weithredu yn lle’r Deon.

Adran V

YR URDDASOLION, PREBENDARIAID A CHANONIAID

1.
(1)
Rhaid i’r Cabidwl, gyda chydsyniad yr Esgob, bob amser fabwysiadu un o’r cynlluniau yn y drefn a draethir yn Rhannau 1 a 2 a 3 o’r Atodlen i’r Cynllun hwn.


(2)
Gyda chydsyniad yr Esgob, gall y Cabidwl o bryd i’w gilydd fabwysiadu’r cynllun a draethir yn Rhan 3 o’r Atodlen honno, yn ogystal ag un o’r cynlluniau a draethir yn Rhannau 1 a 2.  Os bydd i’r Cabidwl fabwysiadu Rhannau 2 a 3 o’r Atodlen honno, ni fydd yr amod ynglŷn â pheidio â thrigiannu a gynhwysir yn Rhan 2 yn berthnasol i’r Canon Trigiannol y mae darpariaeth ar ei gyfer neu ar ei chyfer yn Rhan 3.

2.
Hyd oni waddolir swyddi Pencantor, Canghellor, Trysorydd a Sacrydd yn ddigonol, cyflawnir dyletswyddau’r gwahanol swyddi hyn gan y Deon neu gan y cyfrw aelod neu aelodau eraill o’r Cabidwl ag a benderfyno’r Esgob o bryd i’w gilydd.

3.
Bydd yn ddyletswydd ar aelodau’r Cabidwl fynychu pob cyfarfod ohono, a chymryd rhan ddyladwy yn ei weithrediadau.

Adran VI

Y CABIDWL

1.
Bydd dau gyfarfod arferol o’r Cabidwl ym mhob blwyddyn, ar ddyddiadau cymeradwy gan y Cabidwl, ond am reswm digonol gellir newid y dyddiadau hynny yn ôl dewis y Deon.

2.
Gellir galw cyfarfodydd arbennig o’r Cabidwl ar unrhyw amserau eraill pan fo materion y gadeirlan, ym marn y Deon, yn galw am hynny, ac yn yr un modd ar alwad ysgrifenedig gan unrhyw bedwar aelod o’r Cabidwl.

3.
Gan mai Coleg neu Gymdeithas yw’r Cabidwl, derbynnir penderfyniad mwyafrif yr aelodau yn benderfyniad y cyfangorff a bydd yn rhwymo’r holl aelodau.

4.
Bydd pum aelod o’r Cabidwl yn bresennol yn gorwm, ond ni chânt benderfynu unrhyw fater y bo cydsyniad mwyafrif y Cabidwl yn ofynnol arno.

5.
Derbynnir unrhyw benderfyniad a gafodd gydsyniad wyth aelod o’r Cabidwl yn bresennol ac yn pleidleisio yn Act y Cabidwl.

6.
Rhaid i’r Cabidwl wneud y cyfryw orchmynion, rheoliadau ac is-ddeddfau ag a fo’n angenrheidiol i weithredu’r Cynllun hwn, a gall ddiwygio, diddymu neu ychwanegu at y gorchmynion, rheoliadau ac is-ddeddfau hynny o bryd i’w gilydd, o roi rhybudd i bob aelod o’r Cabidwl o leiaf bedwar diwrnod ar ddeg cyn y cyfarfod o’i fwriad i ddefnyddio’r gallu hwnnw.

7.
Rhaid i’r Cabidwl benodi Cofrestrydd, Cyfrifydd, Derbynnydd neu Weithredydd (a elwir hefyd yn “Clerc y Cabidwl”), a rhaid i hwnnw ei hunan, neu ddirprwy iddo neu iddi a fo’n gymeradwy gan y Cabidwl, fynychu holl gyfarfodydd y Cabidwl a chadw cofnodion o’r gweithrediadau yno, a rhaid iddo neu iddi gyflawni’r dyletswyddau eraill hynny a draethir yn y cyfryw orchmynion, rheoliadau ac is-ddeddfau ag a nodwyd eisoes, a chadw’n ddiogel holl lyfrau, gweithredoedd a phapurau o eiddo’r Cabidwl, hyd nes neu hyd oni orchmynno’r Cabidwl yn wahanol.

Adran VII

Y FICERIAID CORAWL NEU GAPLANIAID

1.
Rhaid i’r Ficeriaid Corawl Cyflogedig neu Gaplaniaid a benodir gan y Cabidwl wneud y gorchwylion hynny o fewn y gadeirlan ag a orchmynno’r Deon yn unol â rheoliadau’r Cabidwl, a gall un o’r Ficeriaid Corawl neu Gaplaniaid hynny fod yn Is-gantor y gadeirlan.

2.
Gall y Cabidwl, os barna fod hynny’n briodol, benodi dau Ficer Corawl mygedol, a’r rheini i gyflawni’r dyletswyddau hynny a benodir o bryd i’w gilydd gan y Cabidwl.

Adran VIII

LLYFRGELL Y GADEIRLAN

Bydd llyfrgell y gadeirlan yng ngofal Llyfrgellydd wedi ei benodi gan y Cabidwl, a bydd ef neu hi yn y swydd tra gwelont hwy yn dda.  Benthycir llyfrau’r llyfrgell i glerigion yr esgobaeth ac eraill yn unol â rheolau cymeradwy gan y Cabidwl.

YR ATODLEN

Rhan 1

Rhaid i bob Prebendari a Chanon fod yn drigiannol am y cyfryw gyfnod ym mhob blwyddyn, ac yn y cyfryw drefn, ag a benderfyno’r Cabidwl o bryd i’w gilydd.  Bydd y trigiant hwnnw’n golygu: byw a chysgu yn y lle a fynno’r Cabidwl o bryd i’w gilydd, mynychu Gwasanaeth Dwyfol yn y gadeirlan yn gyson trwy gydol cyfnod y trigiant, a phregethu mor aml yn y gadeirlan ag a fynno’r Cabidwl, ond gall y Prebendari neu’r Canon a fo’n drigiannol draddodi pregethau ychwanegol yn y gadeirlan ar gais y Deon neu gyda’i ganiatâd.

Rhan 2

1.
Ni ofynnir i unrhyw Brebendari neu Ganon i’r gadeirlan gadw cyfnod trigiannu.

2.
Rhaid i un Prebendari neu Ganon, wedi ei enwi neu wedi ei henwi o bryd i’w gilydd gan y Cabidwl, fod yn bresennol yng Ngwasanaethau’r gadeirlan ar bob Sul, a rhaid iddo neu iddi gymryd y cyfryw ran ynddynt yn ôl gorchymyn y Deon, yn unol â rheoliadau’r Cabidwl.

3.
Rhaid i’r Prebendari neu’r Canon a fo’n bresennol felly yn y gadeirlan bregethu mor aml ar y Sul hwnnw ag a osodo’r Cabidwl arno neu arni o bryd i’w gilydd, ond gall draddodi pregethau ychwanegol ar gais y Deon neu gyda’i ganiatâd.

4.
Rhaid i’r Cabidwl geisio sicrhau fod o leiaf un o’i nifer yn bresennol yn y Foreol a’r Hwyrol Weddi yn y gadeirlan, bob dydd drwy’r flwyddyn.

Rhan 3

1.
Bydd un Canon Trigiannol amser llawn, a hwnnw yn y swydd am gyfnod neu gyfnodau heb fod yn hwy na deuddeng mlynedd at ei gilydd.

2.
Rhaid i’r Canon Trigiannol hwnnw fyw a chysgu yn y cyfryw le ac am y cyfryw gyfnod neu gyfnodau ym mhob blwyddyn ag a fynno’r Esgob.

3.
Rhaid i’r Canon Trigiannol hwnnw ymgymryd â’r cyfryw orchwylion yn yr esgobaeth ac yn y gadeirlan ag a fynno’r Esgob o ymgynghori â’r Deon.

CYNLLUN CADEIRLAN BANGOR
Adran I

Y RHAGAIR

1.
Cadarnheir a pharhau yma Gyfansoddiad, Statudau, Deddfiadau ac Arferiadau cadeirlan Bangor y rhai sy’n gweithredu ar hyn o bryd, onid yn unig lle bônt yn groes i’r hyn a ganlyn neu’n anghyson â hynny.

2.
Daw’r Cynllun hwn i weithredu ar 1 Ionawr 1974.

Adran II

Y CORFF CADEIRIOL

1.
Rheolir cadeirlan Bangor, fel o’r blaen, gan Gabidwl y gadeirlan (a elwir yn gyffredin y Deon a’r Cabidwl ac a elwir yma rhag llaw y Cabidwl), a hwnnw yn ddarostyngedig bob amser i’r gyfraith eglwysig fel y derbynnir neu y deddfir hi gan Gorff Llywodraethol yr Eglwys yng Nghymru.

2.
Aelodau’r Cabidwl fydd y Deon a deuddeg Canon, sef Archddiacon Bangor a Môn, Archddiacon Meirionnydd, Prebendari Llanfair, Prebendari Penmynydd, y Trysorydd, y Canghellor, y Pencantor, y Canon Cyntaf, yr Ail Ganon, y Trydydd Canon, y Pedwerydd Canon a’r Pumed Canon.

3.
O’i benodi neu o’i phenodi ac ar gyflwyno Gorchymyn yr Esgob, gosodir pob aelod o’r Cabidwl gan y Deon a’i dderbyn neu a’i derbyn i’r Cabidwl, wedi iddo neu iddi yn gyntaf ddarllen ar goedd yn y gadeirlan y datganiad a wnaed gan Ganon hyd yma adeg ei sefydlu.

4.
Telir treuliau unrhyw aelod o’r Cabidwl ynglŷn â’i benodi neu â’i phenodi a’i osod neu a’i gosod, neu ei ymddiswyddiad, neu ei hymddiswyddiad, o’r gronfa gyffredinol neu o adnoddau eraill y Cabidwl (os oes rhai).

5.
Rhaid i bob Canon sy’n Beriglor neu mewn rhyw swydd arall yn yr esgobaeth ymddiswyddo o’r ganoniaeth pan beidio â bod yn Beriglor neu ddal y swydd arall honno, oni phenderfyno’r Esgob yn wahanol.

6.
Gall yr Esgob, wrth gyflwyno canoniaeth i glerig sydd mewn rhyw swydd y tu allan i’r gadeirlan heblaw bywoliaeth blwyfol, roi yn y llythyrau penodi fod y sawl sy’n derbyn y penodiad hwnnw i ymddiswyddo rhag blaen o’r ganoniaeth honno pan beidio â bod yn y cyfryw swydd.

7.
Os ar unrhyw amser y bydd tâl ychwanegol (gan gynnwys er enghraifft ryddhad neu leihad rhent tŷ) wedi ei bennu i unrhyw Ganon yn unig yn rhinwedd ei ganoniaeth neu ei chanoniaeth, gall yr Esgob, gyda chaniatâd y Cabidwl, osod ar y Canon hwnnw, trwy lythyr a chopi ohono i’w gadw yn archifau’r Cabidwl, y cyfryw ddyletswydd ychwanegol o fewn y gadeirlan, o dan gyfarwyddyd y Deon, ag a dybio’r Esgob yn rhesymol.

Adran III

YR ESGOB

1.
Bydd galluoedd presennol yr Esgob fel Ymwelydd, a’i Awdurdod Esgobol dros y gadeirlan a’r Cabidwl, yn parhau fel o’r blaen.

2.
Pan ddaw’r Esgob i’w orseddu, rhaid i’r Deon alw pob aelod o’r Cabidwl i fod yn bresennol a chymryd ei ran neu ei rhan yn y gweithrediadau o’u dechrau i’w diwedd.

3.
Bydd gan yr Esgob hawl i gynnal Conffyrmasiynau, Ordeiniadau, Synodau ac Ymweliadau yn y gadeirlan, o roi rhybudd dyladwy i’r Deon.

4.
Bydd gan yr Esgob hawl i gymryd y cyfryw ran mewn Gwasanaeth Dwyfol ac i bregethu ar y cyfryw amserau yn y gadeirlan ag a dybio’n rhesymol, o ymgynghori â’r Deon.

5.
Bydd yn ddyletswydd ar y Deon a’r Canoniaid gynorthwyo’r Esgob, os mynn ef hynny, ym mhob gwasanaeth neu weinyddiadau yn y gadeirlan y byddo ef yn brif weinyddwr ynddynt.

6.
Pan fo galw am hynny, gall yr Esgob alw’r Cabidwl i’w gyfarfod yn y cabidyldy; mewn cyfarfodydd felly gyda’r Cabidwl yr Esgob fydd yn llywyddu, ond gall ef ymgilio tra bo’r Cabidwl yn penderfynu ateb i’w gynigion neu i’w gwestiynau.  Bydd yn ddyletswydd ar bob aelod o’r Cabidwl ddod i’r cyfarfodydd hynny.

7.
Gall yr Esgob, gyda chydsyniad y Cabidwl, ddiddymu, newid, talfyrru, helaethu, dehongli neu ychwanegu at Gyfansoddiad, Statudau neu Ddeddfiadau’r gadeirlan, neu ddileu unrhyw Arferiad o’i heiddo, cyn belled bob amser ag na bo’r cyfryw allu yn ymyrryd ag unrhyw beth a gynhwysir yn y Cynllun hwn.

Adran IV

Y DEON

1.
Bydd i’r gadeirlan Ddeon, a hwnnw yn rhywun heblaw’r Esgob.  Y Deon yw prif aelod y Cabidwl.

2.
Rhaid i’r Deon fod yn drigiannol am o leiaf wyth mis ym mhob blwyddyn.

3.
Yn ystod ei gyfnod trigiannol rhaid i’r Deon weinyddu yn y cyfryw wasanaethau a phregethu ar y cyfryw achlysuron yn y gadeirlan ag a gyd-drefnir ganddo ef a’r Cabidwl o bryd i’w gilydd.

4.
Yn ystod ei gyfnod trigiannol rhaid i’r Deon fyw a chysgu yn y tŷ swyddogol cyslltiedig â’r Ddeoniaeth, neu yn y cyfryw le arall ag a benodir o bryd i’w gilydd gan y Cabidwl, a rhaid iddo fynychu gwasanaethau’r gadeirlan yn gyson ar y Suliau a dyddiau’r wythnos.

5.
Y Deon fydd yn llywyddu yn holl gyfarfodydd y Cabidwl, a lle bo’r pleidleisio yn gyfartal bydd ganddo ail bleidlais neu bleidlais fwrw.

6.
Rhaid i’r Deon hyfforddi, cynghori neu rybuddio unrhyw rai o blith yr Urddasolion, Canoniaid, Is-Ganoniaid, Organyddion, gweision neu weithwyr y Cabidwl, er mwyn iddynt gyflawni eu dyletswyddau priodol yn rhagorach, ond ni chaiff weithredu ymhellach heb ganiatâd y Cabidwl.

7.
Rhaid i’r Cabidwl o bryd i’w gilydd enwi aelod neu aelodau o’r Cabidwl i weithredu yn lle’r Deon pa bryd bynnag na bo hwnnw’n drigiannol, neu pan na allo gyflawni ei ddyletswyddau oherwydd afiechyd neu ryw achos pwysig arall.

8.
Pan fo swydd Deon yn wag, gall yr Esgob o bryd i’w gilydd enwi aelod neu aelodau o’r Cabidwl i weithredu yn lle’r Deon.

Adran V

YR URDDASOLION A’R CANONIAID

1.
(1)
Rhaid i’r Cabidwl, gyda chydsyniad yr Esgob, bob amser fabwysiadu un o’r cynlluniau yn y drefn a draethir yn Rhannau 1 a 2 a 3 o’r Atodlen i’r Cynllun hwn.


(2)
Gyda chydsyniad yr Esgob, gall y Cabidwl o bryd i’w gilydd fabwysiadu’r cynllun a draethir yn Rhan 3 o’r Atodlen honno, yn ogystal ag un o’r cynlluniau a draethir yn Rhannau 1 a 2.  Os bydd i’r Cabidwl fabwysiadu Rhannau 2 a 3 o’r Atodlen honno, ni fydd yr amod ynglŷn â pheidio â thrigiannu a gynhwysir yn Rhan 2 yn berthnasol i’r Canon Trigiannol y mae darpariaeth ar ei gyfer neu ar ei chyfer yn Rhan 3.

2.
Cyflawnir dyletswyddau Pencantor gan yr aelod hwnnw o’r Cabidwl a benodir gan y Cabidwl o bryd i’w gilydd.

3.
Bydd yn ddyletswydd ar aelodau’r Cabidwl fynychu pob cyfarfod ohono, oni esgusodir hwy gan y Deon am ryw achos pwysig.

Adran VI

Y CABIDWL

1.
Bydd dau gyfarfod arferol o’r Cabidwl ym mhob blwyddyn.  Penderfynir dyddiadau’r ddau gyfarfod yn ail gyfarfod y Cabidwl yn y flwyddyn flaenorol.  Gellir galw cyfarfodydd eraill yn ôl dewis y Deon, neu drwy gais ysgrifenedig pedwar neu ragor o aelodau’r Cabidwl, a hwnnw wedi ei gyfeirio naill ai at y Deon neu, yn ei absen, at Glerc y Cabidwl.

2.
Bydd wyth aelod o’r Cabidwl yn bresennol yn unrhyw gyfarfod yn gwneud corwm, a derbynnir penderfyniad mwyafrif y Cabidwl a fo’n bresennol ac yn pleidleisio yn benderfyniad y Cabidwl cyfan, a bydd yn rhwymo pawb ohonynt.  Cyfrifir penderfyniadau felly yn Actau’r Cabidwl.

3.
Rhaid i’r Cabidwl wneud y cyfryw orchmynion, rheoliadau ac is-ddeddfau ag a fo’n angenrheidiol i weithredu’r Cynllun hwn, a gall ddiwygio, diddymu neu ychwanegu at y gorchmynion, rheoliadau ac is-ddeddfau hynny.

Adran VII

YR IS-GANONIAID

1.
Bydd yn ddyletswydd ar yr Is-Ganoniaid fynychu’r gwasanaethau yn y gadeirlan yn gyson ar y Suliau a dyddiau’r wythnos ac i gymryd eu rhan ynddynt, i bregethu ar yr amserau hynny a enwo’r Deon, ac i wneud y cyfryw ddyletswyddau eraill ynglŷn â’r gadeirlan ag a orchmynno’r Deon.

2.
Bydd hefyd yn ddyletswydd ar yr Is-Ganoniaid ymgymryd â’r dyletswyddau hynny y tu allan i’r gadeirlan ag a osodo’r Cabidwl arnynt gyda chydsyniad yr Esgob.

YR ATODLEN

Rhan 1

1.
Rhaid i bob un o’r deuddeg Canon fod yn drigiannol am y cyfryw gyfnod ym mhob blwyddyn ag a benno’r Cabidwl o bryd i’w gilydd.

2.
Rhaid i bob Canon, yn ystod ei gyfnod neu ei chyfnod trigiannol, fyw a chysgu yn y cyfryw le ag a benno’r Cabidwl o bryd i’w gilydd, mynychu gwasanaethau’r gadeirlan yn gyson ar y Suliau a dyddiau’r wythnos, a phregethu yn y cyfryw wasanaethau ag a drefno’r Deon gydag ef neu hi, a bod hynny’n gymeradwy gan y Cabidwl.

3.
Trefnir cyfnodau trigiant y Canoniaid mewn cyfarfod o’r Cabidwl; eithr gall unrhyw ddau Ganon o bryd i’w gilydd gyfnewid eu cyfnodau trigiant hwy eu hunain, a bod hynny’n gymeradwy gan y Deon.

Rhan 2

1.
Ni ofynnir i unrhyw un o Ganoniaid y gadeirlan gadw cyfnod trigiannu.

2.
Rhaid i un Canon, wedi ei enwi neu wedi ei henwi o bryd i’w gilydd gan y Cabidwl, fod yn bresennol yng ngwasanaethau’r gadeirlan ar bob Sul, a rhaid iddo neu iddi gymryd y cyfryw ran ynddynt yn ôl gorchymyn y Deon, yn unol â rheoliadau’r Cabidwl.

3.
Rhaid i’r Canon a fo’n bresennol felly yn y gadeirlan bregethu mor aml ar y Sul hwnnw ag a osodo’r Cabidwl arno neu arni o bryd i’w gilydd, ond gall draddodi pregethau ychwanegol ar gais y Deon neu gyda’i ganiatâd.

4.
Rhaid i’r Cabidwl geisio sicrhau fod o leiaf un o’i nifer yn bresennol yn y Foreol a’r Hwyrol Weddi yn y gadeirlan, bob dydd drwy’r flwyddyn.

Rhan 3

1.
Bydd un Canon Trigiannol amser llawn, a hwnnw yn y swydd am gyfnod neu gyfnodau heb fod yn hwy na deuddeng mlynedd at ei gilydd.

2.
Rhaid i’r Canon Trigiannol hwnnw fyw a chysgu yn y cyfryw le ac am y cyfryw gyfnod neu gyfnodau ym mhob blwyddyn ag a fynno’r Esgob.

3.
Rhaid i’r Canon Trigiannol hwnnw ymgymryd â’r cyfryw orchwylion yn yr esgobaeth ac yn y gadeirlan ag a fynno’r Esgob o ymgynghori â’r Deon.

CYNLLUN CADEIRLAN TYDDEWI
Adran I

Y RHAGAIR

1.
Cadarnheir a pharhau yma Gyfansoddiad, Statudau, Deddfiadau ac Arferiadau cadeirlan Tyddewi y rhai sy’n gweithredu ar hyn o bryd, onid yn unig lle bônt yn groes i’r hyn a ganlyn neu’n anghyson â hynny.

2.
Daw’r Cynllun hwn i weithredu ar 1 Ionawr 1974.

Adran II

Y CORFF CADEIRIOL

1.
Rheolir cadeirlan Tyddewi, fel o’r blaen, gan Gabidwl y gadeirlan (a elwir yn gyffredin y Deon a’r Cabidwl ac a elwir yma rhag llaw y Cabidwl), a hwnnw yn ddarostyngedig bob amser i’r gyfraith eglwysig fel y derbynnir neu y deddfir hi gan Gorff Llywodraethol yr Eglwys yng Nghymru.

2.
Aelodau’r Cabidwl fydd y Deon (a hwnnw fydd y Pencantor, fel ar hyn o bryd), y Trysorydd, y Canghellor, Archddiaconiaid Tyddewi, Caerfyrddin, a Cheredigion, a hwy i flaenori yn y drefn yna, ac wedyn Prebendariaid neu Ganoniaid Llanhuadain, Llandysilio Gogo, Trefloden, Sant Nicolas, Llan-faes, Llan-gan, Mathri, Llanddewi Aber-arth, Clydau, Caerfarchell, Caer-fai, a’r chwe Phrebendari neu Ganon Cwrsal, a’r rhain i flaenori yn ôl dyddiad eu penodi.

3.
Cedwir seddau’r Teyrn, yr Esgob, y Deon, yr Urddasolion, yr Archddiaconiaid a’r Prebendariaid neu Ganoniaid fel y maent ar hyn o bryd.  Bydd y ddau Ficer-Offeiriad yn cymryd seddau Ficer yr Esgob a’r Is-gantor.

4.
O’i benodi neu o’i phenodi ac ar gyflwyno Gorchymyn yr Esgob, gosodir pob aelod o’r Cabidwl gan y Deon a’i dderbyn neu a’i derbyn i’r Cabidwl wedi iddo neu iddi ddarllen ar goedd ac arwyddo’r datganiad a fynnir gan Statudau’r gadeirlan.

5.
Rhaid i bob Prebendari neu Ganon sy’n Beriglor neu mewn rhyw swydd arall yn yr esgobaeth ymddiswyddo o’r brebend neu’r ganoniaeth pan beidio â bod yn Beriglor neu ddal y swydd arall honno, oni phenderfyno’r Esgob yn wahanol.

6.
Gall yr Esgob, wrth gyflwyno prebend neu ganoniaeth i glerig sydd mewn rhyw swydd y tu allan i’r gadeirlan heblaw bywoliaeth blwyfol, roi yn y llythyrau penodi bod y sawl sy’n derbyn y penodiad hwnnw i ymddiswyddo rhag blaen o’r brebend neu’r ganoniaeth honno pan beidio â bod yn y cyfryw swydd.

7.
Os ar unrhyw amser y bydd tâl ychwanegol (gan gynnwys er enghraifft ryddhad neu leihad rhent tŷ) wedi ei bennu i unrhyw Brebendari neu Ganon yn unig yn rhinwedd y brebend neu’r ganoniaeth honno, gall yr Esgob, gyda chaniatâd y Cabidwl, osod ar y Prebendari neu’r Canon hwnnw, trwy lythyr a chopi ohono i’w gadw yn archifau’r Cabidwl, y cyfryw ddyletswydd ychwanegol o fewn y gadeirlan, o dan gyfarwyddyd y Deon, ag a dybio’r Esgob yn rhesymol.

Adran III

YR ESGOB

1.
Bydd galluoedd presennol yr Esgob fel Ymwelydd, a’i Awdurdod Esgobol dros y gadeirlan a’r Cabidwl, yn parhau fel o’r blaen.

2.
Pan ddaw’r Esgob i’w orseddu, rhaid i’r Deon alw pob aelod o’r Cabidwl i fod yn bresennol a chymryd ei ran neu ei rhan yn y gweithrediadau o’u dechrau i’w diwedd.

3.
Gall yr Esgob gynnal Ordeiniadau, Conffyrmasiynau, Synodau ac Ymweliadau yn y gadeirlan ar y cyfryw amserau ac yn y cyfryw fodd ag a benderfyno; gall hefyd gynnal gwasanaethau arbennig eraill yn y gadeirlan, o ymgynghori â’r Deon.

4.
Bydd gan yr Esgob hawl i gymryd y cyfryw ran mewn Gwasanaeth Dwyfol ac i bregethu ar y cyfryw amserau yn y gadeirlan ag a dybio’n rhesymol, o ymgynghori â’r Deon.

5.
Bydd yn ddyletswydd ar y Deon, y Prebendariaid a’r Canoniaid gynorthwyo’r Esgob, os mynn ef hynny, ym mhob gwasanaeth neu weinyddiadau yn y gadeirlan y byddo ef yn brif weinyddwr ynddynt.

6.
Pan dybio bod angen hynny, gall yr Esgob alw’r Cabidwl i’w gyfarfod, ac yn y cyfryw gyfarfodydd yr Esgob fydd yn llywyddu.  Bydd yn ddyletswydd ar bob aelod o’r Cabidwl fynychu’r cyfarfodydd hynny.

7.
Gall yr Esgob, gyda chydsyniad y Cabidwl, ddiddymu, newid, helaethu, dehongli neu ychwanegu at Gyfansoddiad, Statudau neu Ddeddfiadau’r gadeirlan, neu ddileu unrhyw Arferiad o’i heiddo, cyn belled bob amser ag na bo’r cyfryw allu yn ymyrryd ag unrhyw beth a gynhwysir yn y Cynllun hwn.

Adran IV

Y DEON

1.
Y Deon yw Pen Swyddogol y Cabidwl.

2.
Rhaid i’r Deon fod yn drigiannol am o leiaf wyth mis ym mhob blwyddyn, ac yn ystod y cyfnod hwnnw rhaid iddo fyw a chysgu yn y tŷ swyddogol cysylltiedig â’r ddeoniaeth a mynychu gwasanaethau’r gadeirlan yn gyson.

3.
Yn ystod ei gyfnod trigiannol rhaid i’r Deon weinyddu yn y cyfryw wasanaethau a phregethu ar y cyfryw achlysuron ag a drefno’r Cabidwl gydag ef o bryd i’w gilydd.

4.
Y Deon fydd yn llywyddu yn holl gyfarfodydd y Cabidwl, a lle bo’r pleidleisio yn gyfartal bydd ganddo ail bleidlais neu bleidlais fwrw.

5.
Rhaid i’r Deon hyfforddi, cynghori neu rybuddio unrhyw rai o blith yr Urddasolion, Prebendariaid neu Ganoniaid, Is-Ganoniaid, gweision neu weithwyr y Cabidwl er mwyn iddynt gyflawni eu dyletswyddau priodol yn rhagorach, ond ni chaiff weithredu ymhellach heb ganiatâd y Cabidwl.

6.
Bydd y Deon yn gyfrifol i’r Cabidwl am ofalu bod ei reoliadau yn hysbys i bawb a fo’n ymwneud â hwy, a bod y rheini’n eu cadw yn ddyladwy.

7.
Rhaid i’r Cabidwl o bryd i’w gilydd enwi aelod neu aelodau o’r Cabidwl i weithredu yn lle’r Deon pa bryd bynnag na bo hwnnw’n drigiannol, neu pan na allo gyflawni ei ddyletswyddau oherwydd afiechyd neu ryw achos pwysig arall.

8.
Pan fo swydd Deon yn wag, gall yr Esgob o bryd i’w gilydd enwi aelod neu aelodau o’r Cabidwl i weithredu yn lle’r Deon.

Adran V

YR URDDASOLION, PREBENDARIAID NEU GANONIAID

1.
(1)
Rhaid i’r Cabidwl, gyda chydsyniad yr Esgob, bob amser fabwysiadu un o’r cynlluniau yn y drefn a draethir yn Rhannau 1 a 2 a 3 o’r Atodlen i’r Cynllun hwn.


(2)
Gyda chydsyniad yr Esgob, gall y Cabidwl o bryd i’w gilydd fabwysiadu’r cynllun a draethir yn Rhan 3 o’r Atodlen honno, yn ogystal ag un o’r cynlluniau a draethir yn Rhannau 1 a 2.  Os bydd i’r Cabidwl fabwysiadu Rhannau 2 a 3 o’r Atodlen honno, ni fydd yr amod ynglŷn â pheidio â thrigiannu a gynhwysir yn Rhan 2 yn berthnasol i’r Canon Trigiannol y mae darpariaeth ar ei gyfer neu ar ei chyfer yn Rhan 3.

2.
Y Pencantor fydd yn gyfrifol am wasanaethau corawl y gadeirlan, am ddewis y gerddoriaeth a’r emynau, ac am hyfforddiant cerddorol y côr.

3.
Y Trysorydd, neu yn ei absen neu yn ei habsen y Deon, fydd â gofal llestri, gwisgoedd, dodrefn a holl angenrheidiau Gwasanaeth Dwyfol y gadeirlan.

4.
Cyn belled ag y bo modd cyflawnir y dyletswyddau yr oedd y Canghellor gynt yn gyfrifol amdanynt gan Glerc y Cabidwl a chan bwy bynnag a benodir yn ddyladwy i’r pwrpas.

5.
Oni esgusodir ef gan y Deon, rhaid i bob aelod o’r Cabidwl fynychu pob cyfarfod ohono a chymryd rhan ddyladwy yn ei weithrediadau.

Adran VI

Y CABIDWL

1.
Cynhelir cyfarfod blynyddol y Cabidwl yn Ninas Tyddewi ar ôl y Foreol Weddi ar ŵyl Sant Iago, neu ar y cyfryw ddiwrnod o fewn ei wythaid ag a benno’r Cabidwl o bryd i’w gilydd.  Gellir cynnal cyfarfodydd eraill yng Nghaerfyrddin, oni orchmynno’r Cabidwl yn wahanol.  Cynhelir y cyfryw gyfarfodydd eraill yn ôl dewis y Deon neu ar gais ysgrifenedig unrhyw bedwar aelod o’r Cabidwl.

2.
Bydd wyth aelod o’r Cabidwl yn bresennol yn ddigon i wneud cyfarfod Cabidwl.

3.
Derbynnir penderfyniad mwyafrif y Cabidwl a fo’n bresennol ac yn pleidleisio yn benderfyniad y cyfangorff a bydd yn rhwymo pawb ohonynt.  Cyfrifir y penderfyniadau hynny yn Actau’r Cabidwl.

4.
Rhaid i’r Cabidwl wneud y cyfryw orchmynion, rheoliadau ac is-ddeddfau ag a fo’n angenrheidiol i weithredu’r Cynllun hwn, a hefyd gall ddiwygio, diddymu neu ychwanegu at y gorchmynion, rheoliadau neu is-ddeddfau hynny.

5.
Rhaid i’r Cabidwl benodi Clerc y Cabidwl, a rhaid i hwnnw ei hunan, neu ddirprwy iddo neu iddi a fo’n gymeradwy gan y Cabidwl, fynychu holl gyfarfodydd y Cabidwl a chadw cofnodion o’r gweithrediadau yno, a rhaid iddo neu iddi gyflawni’r dyletswyddau eraill hynny a draethir yn y gorchmynion, rheoliadau ac is-ddeddfau a nodwyd eisoes.

6.
Yng nghyfarfod blynyddol y Cabidwl, rhaid i’r Cabidwl benodi Meistr yr Adeiladwaith, a’i ddyletswyddau fydd

(a)
archwilio, neu ofalu bod archwilio, o leiaf ddwywaith y flwyddyn, adeiladwaith y gadeirlan a phob adeilad sydd yng ngofal y Cabidwl;

(b)
pa bryd bynnag y bo newid deiliad, archwilio, neu ofalu bod archwilio, unrhyw adeilad a roddwyd i ofal y Cabidwl;

(c)
dwyn adroddiad o ganlyniadau’r archwiliadau hyn i’r Cabidwl.

7.
Bydd y Deon yn gyfrifol am gadw’n ddiogel yr holl lyfrau, gweithredoedd a phapurau sydd o fewn y gadeirlan ac yn eiddo i’r Cabidwl, ac eithrio’r rheini a roddwyd i ofal Clerc y Cabidwl.

Adran VII

Y FICER-OFFEIRIAID

Rhaid i’r Ficer-Offeiriaid, wedi eu gosod gan y Deon, gyflawni’r cyfryw orchwylion a mynychu’r cyfryw wasanaethau yn y gadeirlan ag a orchmynno’r Deon gyda chydsyniad y Cabidwl.

YR ATODLEN

Rhan 1

1.
Rhaid i aelodau’r Cabidwl (heblaw’r Deon) bob un fod yn drigiannol am y cyfryw gyfnod ym mhob blwyddyn ag a benno’r Cabidwl o bryd i’w gilydd.  Rhaid i’r aelodau hynny eu hunain, neu trwy ddirprwy, yn nhrefn eu blaenoriaeth, ddewis eu cyfnodau trigiant am y flwyddyn ddilynol yng nghyfarfod blynyddol y Cabidwl.  Yn ystod ei gyfnod neu ei chyfnod trigiannol rhaid i aelod o’r Cabidwl (heblaw’r Deon) fyw a chysgu yn lle bynnag y bo i’r Cabidwl o bryd i’w gilydd benderfynu.  Os na all yr aelod hwnnw am ryw reswm drigiannu yn ystod ei gyfnod neu ei chyfnod, rhaid i’r Deon enwi aelod arall o’r Cabidwl i gymryd ei le neu ei lle.

2.
Rhaid i aelod o’r Cabidwl a fo’n drigiannol gymryd y cyfryw ran yng ngwasanaethau’r gadeirlan ag a orchmynno’r Deon, yn unol â rheoliadau’r Cabidwl.

3.
Ar y Suliau, rhaid i’r aelod o’r Cabidwl a fo’n drigiannol draddodi pregeth yn un o wasanaethau’r gadeirlan, yn ôl gorchymyn y Deon.

Rhan 2

1.
Ni ofynnir i unrhyw aelod o Gabidwl y gadeirlan, heblaw’r Deon, gadw cyfnod trigiannu.

2.
Rhaid i aelod felly o’r Cabidwl wedi ei enwi neu wedi ei henwi o bryd i’w gilydd gan y Cabidwl, fod yn bresennol yng ngwasanaethau’r gadeirlan ar bob Sul, a rhaid iddo neu iddi gymryd y cyfryw ran ynddynt yn ôl gorchymyn y Deon, yn unol â rheoliadau’r Cabidwl.

3.
Rhaid i’r aelod o’r Cabidwl fo’n bresennol felly yn y gadeirlan bregethu mor aml ar y Sul hwnnw ag a osodo’r Cabidwl arno neu arni o bryd i’w gilydd, ond gall draddodi pregethau ychwanegol ar gais y Deon neu gyda’i ganiatâd.

4.
Rhaid i’r Cabidwl geisio sicrhau fod o leiaf un o’i nifer yn bresennol yn y Foreol a’r Hwyrol Weddi yn y gadeirlan, bob dydd drwy’r flwyddyn.

Rhan 3

1.
Bydd un Canon Trigiannol amser llawn, a hwnnw yn y swydd am gyfnod neu gyfnodau heb fod yn hwy na deuddeng mlynedd at ei gilydd.

2.
Rhaid i’r Canon Trigiannol hwnnw fyw a chysgu yn y cyfryw le ac am y cyfryw gyfnod neu gyfnodau ym mhob blwyddyn ag a fynno’r Esgob.

3.
Rhaid i’r Canon Trigiannol hwnnw ymgymryd â’r cyfryw orchwylion yn yr esgobaeth ac yn y gadeirlan ag a fynno’r Esgob o ymgynghori â’r Deon.

CYNLLUN CADEIRLAN LLANDÂF
Adran I

Y RHAGAIR

1.
Cadarnheir a pharhau yma Gyfansoddiad, Statudau, Deddfiadau ac Arferiadau cadeirlan Llandâf y rhai sy’n gweithredu ar hyn o bryd, onid yn unig lle bônt yn groes i’r hyn a ganlyn neu’n anghyson â hynny.

2.
Daw’r Cynllun hwn i rym 19 Medi 2001. 

Adran II

Y CORFF CADEIRIOL

1.
Rheolir cadeirlan Llandâf, fel o’r blaen, gan Gabidwl y gadeirlan (a elwir yn gyffredin y  Deon a’r Cabidwl ac a elwir yma rhag llaw y Cabidwl), a hwnnw yn ddarostyngedig bob amser i’r gyfraith eglwysig fel y derbynnir neu y deddfir hi gan Gorff Llywodraethol yr Eglwys yng Nghymru.

2.
Aelodau’r Cabidwl fydd Deon ac un ar bymtheg o Brebendariaid neu Ganoniaid, ac ohonynt 

(a)
Cyfrifir Archddiacon Llandâf bob amser yn bennaf, nesaf at y Deon, a bydd Archddiacon Margam ac Archddiacon Morgannwg i’w rhestru nesaf at Archddiacon Llandâf yn y drefn a nodir gan yr Esgob;

(b)
Cyfrifir y Trysorydd, y Canghellor a’r Pencantor yn y drefn hon neu yn y cyfryw drefn ag a nodir gan yr Esgob, bob amser yn nesaf at yr Archddiaconiaid;

(c)
Bydd y deg Prebendari neu Ganon arall, sef rhai Llangwm, Fairwell, Warthacwm, Fairwater, St. Nicholas, Caerau, St. Dyfrig, Holy Cross, St. Andrew a St. Teilo, i’w cyfrif yn y drefn y derbyniwyd hwy i’r Cabidwl, yn nesaf at y Trysorydd, y Canghellor a’r Pencantor.

3.
Fel ar hyn o bryd, y sedd gyntaf ar ochr ddeheuol y côr, o gyfrif o gorff yr Eglwys, fydd sedd y Deon.  Fel o’r blaen, y sedd gyntaf ar ochr ogleddol y côr, yn union gyferbyn ag un y Deon, fydd sedd Archddiacon Llandâf.  Neilltuir seddau yn y  Côr i Archddiacon Margam, Archddiacon Morgannwg, y Trysorydd, y Canghellor, y Pencantor a’r deg Prebendari arall gan y Deon ar ôl ymgynghori â’r Esgob.

4.
O’i benodi neu o’i phenodi ac ar gyflwyno Gorchymyn yr Esgob, gosodir pob aelod o’r Cabidwl gan y Deon a’i dderbyn neu  a’i derbyn i’r Cabidwl, wedi iddo neu iddi yn gyntaf ddarllen ar goedd ac arwyddo datganiad y bydd iddo neu iddi gadw’n ffyddlon Gyfansoddiad, Statudau, Deddfiadau ac Arferiadau’r gadeirlan, a’r Cynllun hwn, a dyfal gyflawni’r cyfan a fynnir ganddo neu ganddi gan y Cabidwl o fod yn aelod ohono.

5.
Rhaid i bob Prebendari neu Ganon sy’n Beriglor neu mewn rhyw swydd arall yn yr esgobaeth ymddiswyddo o’r brebend neu’r ganoniaeth pan beidio â bod yn Beriglor neu ddal y swydd arall honno, oni phenderfyno’r Esgob yn wahanol.

6.
Gall yr Esgob, wrth gyflwyno prebend neu ganoniaeth i glerig sydd mewn rhyw swydd y tu allan i’r gadeirlan heblaw bywoliaeth blwyfol, roi yn y llythyrau penodi bod y sawl sy’n derbyn y penodiad hwnnw i ymddiswyddo rhag blaen o’r brebend neu’r ganoniaeth honno pan beidio â bod yn y cyfryw swydd.

7.
Os ar unrhyw amser y bydd tâl ychwanegol (gan gynnwys er enghraifft ryddhad neu leihad rhent tŷ) wedi ei bennu i unrhyw Brebendari neu Ganon yn unig yn rhinwedd y brebend neu’r ganoniaeth honno, gall yr Esgob, gyda chaniatâd y Cabidwl, osod ar y Prebendari neu’r Canon hwnnw, trwy lythyr a chopi ohono i’w gadw yn archifau’r Cabidwl, y cyfryw ddyletswydd ychwanegol o fewn y gadeirlan, o dan gyfarwyddyd y Deon, ag a dybio’r Esgob yn rhesymol.

Adran III

YR ESGOB

1.
Bydd galluoedd presennol yr Esgob fel Ymwelydd, a’i Awdurdod Esgobol dros y gadeirlan a’r Cabidwl, yn parhau fel o’r blaen.

2.
Pan ddaw’r Esgob i’w orseddu, rhaid i’r Deon alw pob aelod o’r Cabidwl i fod yn bresennol a chymryd ei ran neu ei rhan yn y gweithrediadau o’u dechrau i’w diwedd.

3.
Gall yr Esgob gynnal Ordeiniadau, Conffyrmasiynau, Synodau ac Ymweliadau yn y gadeirlan ar y cyfryw amserau ac yn y cyfryw fodd ag a benderfyno; gyda chaniatâd y Deon gall hefyd gynnal gwasanaethau arbennig eraill yn y gadeirlan, ond iddynt beidio ag ymyrryd â gwasanaethau arferol y gadeirlan.

4.
Bydd gan yr Esgob hawl i gymryd y cyfryw ran mewn Gwasanaeth Dwyfol ac i bregethu ar y cyfryw amserau yn y gadeirlan ag a dybio’n rhesymol, o ymgynghori â’r Deon.

5.
Bydd yn ddyletswydd ar y Deon, y Prebendariaid a’r Canoniaid gynorthwyo’r Esgob, os mynn ef hynny, ym mhob gwasanaeth neu weinyddiadau yn y gadeirlan y byddo ef yn brif weinyddwr ynddynt.

6.
Mae gan yr Esgob hawl i gynnal Llys Eglwysig yn y gadeirlan.

7.
Pan fo galw am hynny, gall yr Esgob alw’r Cabidwl i’w gyfarfod yn y cabidyldy; mewn cyfarfodydd felly gyda’r Cabidwl yr Esgob fydd yn llywyddu, ond gall ef ymgilio tra bo’r Cabidwl yn penderfynu ateb i’w gynigion neu i’w gwestiynau.  Bydd yn ddyletswydd ar bob aelod o’r Cabidwl ddod i’r cyfarfodydd hynny.

8.
Gall yr Esgob, gyda chydsyniad y Cabidwl, ddiddymu, newid, talfyrru, helaethu, dehongli neu ychwanegu at Gyfansoddiad, Statudau neu Ddeddfiadau’r gadeirlan, neu ddileu unrhyw Arferiad o’i heiddo, cyn belled bob amser ag na bo’r cyfryw allu yn ymyrryd ag unrhyw beth a gynhwysir yn y Cynllun hwn.

Adran IV

Y DEON

1.
Y Deon yw prif aelod y Cabidwl am mai ef yw’r blaenaf o’u nifer, ac yn dechnegol fe gaiff y teitl Blaenor y Nifer.

2.
Rhaid i’r Deon fod yn drigiannol am o leiaf wyth mis ym mhob blwyddyn.  I fod yn drigiannol felly rhaid cael dau beth: yn gyntaf, rhaid iddo fyw a chysgu yn y tŷ swyddogol sy’n gysylltiedig â’r ddeoniaeth, ac yn ail, rhaid iddo fynychu’r Gwasanaeth Dwyfol yn y gadeirlan yn gyson trwy gydol cyfnod ei drigiant.

3.
Rhaid i’r Deon, pan fo’n drigiannol, weinyddu yn y cyfryw wasanaethau a phregethu ar y cyfryw achlysuron yn y gadeirlan ag a drefno gyda’r Cabidwl o bryd i’w gilydd.

4.
Y Deon fydd yn llywyddu yn holl gyfarfodydd y Cabidwl, a lle bo’r pleidleisio yn gyfartal bydd ganddo ail bleidlais neu bleidlais fwrw.

5.
Rhaid i’r Deon hyfforddi, cynghori neu rybuddio unrhyw rai o blith yr Urddasolion, Prebendariaid neu Ganoniaid, Caplaniaid, gweision neu weithwyr y Cabidwl er mwyn iddynt gyflawni eu dyletswyddau priodol yn rhagorach, ond ni chaiff weithredu ymhellach heb ganiatâd y Cabidwl.

6.
Bydd y Deon yn gyfrifol i’r Cabidwl am ofalu bod ei reoliadau yn hysbys i bawb a fo’n ymwneud â hwy, ac yn cael eu gweithredu ganddynt.

7.
Rhaid i’r Cabidwl o bryd i’w gilydd enwi aelod neu aelodau o’r Cabidwl i weithredu yn lle’r Deon pa bryd bynnag na bo hwnnw’n drigiannol, neu pan na allo gyflawni ei ddyletswyddau oherwydd afiechyd neu ryw achos pwysig arall.

8.
Pan fo swydd Deon yn wag, gall yr Esgob o bryd i’w gilydd enwi aelod neu aelodau o’r Cabidwl i weithredu yn lle’r Deon.

Adran V

YR URDDASOLION, PREBENDARIAID NEU GANONIAID

1.
(1)
Rhaid i’r Cabidwl, gyda chydsyniad yr Esgob, bob amser fabwysiadu un o’r cynlluniau yn y drefn a draethir yn Rhannau 1 a 2 a 3 o’r Atodlen i’r Cynllun hwn.


(2)
Gyda chydsyniad yr Esgob, gall y Cabidwl o bryd i’w gilydd fabwysiadu’r cynllun a draethir yn Rhan 3 o’r Atodlen honno, yn ogystal ag un o’r cynlluniau a draethir yn Rhannau 1 a 2.  Os bydd i’r Cabidwl fabwysiadu Rhannau 2 a 3 o’r Atodlen honno, ni fydd yr amod ynglŷn â pheidio â thrigiannu a gynhwysir yn Rhan 2 yn berthnasol i’r Canon Trigiannol y mae darpariaeth ar ei gyfer neu ar ei chyfer yn Rhan 3.

2.
Y Trysorydd neu’r Sacrydd, yng nghyfnod ei drigiant neu ei thrigiant, fydd yn gyfrifol i’r Cabidwl am gadwraeth holl ddodrefn symudol neu sefydlog y gadeirlan a gofalu eu bod mewn cyflwr da; ar adegau eraill y Deon sydd i wneud y dyletswyddau hynny.

3.
Hyd oni waddolir y Bencantoriaeth yn ddigonol, cyflawnir dyletswyddau’r swydd hon gan y sawl a benodir gan y Deon, ac o dan ei gyfarwyddyd ef.

4.
Hyd oni waddolir y Gangelloriaeth yn ddigonol ym marn y Cabidwl, cyflawnir dyletswyddau’r swydd hon, dan gyfarwyddyd y Deon, gan Glerc y Cabidwl neu gan rywun neu rywrai eraill a benodir gan y Cabidwl i’r diben hwnnw.

5.
Bydd yn ddyletswydd ar bob aelod o’r Cabidwl fynychu pob cyfarfod ohono, a chymryd rhan ddyladwy yn ei weithrediadau.

Adran VI

Y CABIDWL

1.
Bydd pedwar cyfarfod arferol o’r Cabidwl ym mhob blwyddyn ar ddyddiadau cymeradwy gan y Cabidwl, ond gellir, am reswm digonol, newid dyddiadau’r cyfarfodydd hynny yn ôl dewis y Deon.

2.
Gellir galw cyfarfodydd arbennig o’r Cabidwl ar unrhyw amserau eraill pan fo materion y gadeirlan, ym marn y Deon, yn gofyn am hynny, ac yn yr un modd ar gais ysgrifenedig unrhyw bedwar aelod o’r Cabidwl.

3.
Bydd pum aelod o’r Cabidwl yn bresennol yn ddigon i wneud cyfarfod o’r Cabidwl, ond ni chânt benderfynu unrhyw fater y bo cydsyniad mwyafrif y Cabidwl yn ofynnol arno.

4.
Gan mai Coleg neu Gymdeithas yw’r Cabidwl, derbynnir penderfyniad mwyafrif yr aelodau yn benderfyniad y cyfangorff a bydd yn rhwymo pawb ohonynt.

5.
Cyfrifir pob penderfyniad a gafodd gydsyniad wyth aelod o’r Cabidwl yn bresennol ac yn pleidleisio yn Act y Cabidwl.

6.
Rhaid i’r Cabidwl wneud y cyfryw orchmynion, rheoliadau ac is-ddeddfau ag a fo’n angenrheidiol i weithredu’r Cynllun hwn, a gall ddiwygio, diddymu neu ychwanegu at y gorchmynion, rheoliadau ac is-ddeddfau hynny.

7.
Rhaid i’r Cabidwl benodi Clerc Cabidwl, a bydd i hwnnw ei hunan, neu ddirprwy iddo neu iddi a fo’n gymeradwy gan y Cabidwl, fynychu holl gyfarfodydd y Cabidwl a chadw cofnodion o’i weithrediadau, a chyflawni’r cyfryw ddyletswyddau eraill ag a draethir yn y gorchmynion, rheoliadau neu is-ddeddfau a nodwyd eisoes.

8.
O fewn terfynau darpariaethau cymal 5 o adran V o’r Cynllun hwn, Canghellor y gadeirlan fydd yn gyfrifol am gadw’n ddiogel holl lyfrau, gweithredoedd a phapurau o fewn y gadeirlan ac yn eiddo’r Cabidwl, ac eithrio’r rheini a roddwyd i ofal Clerc y Cabidwl.

Adran VII

YR IS-GANONIAID

Rhaid i’r Is-Ganoniaid gyflawni’r gorchwylion hynny o fewn neu oddi allan i’r gadeirlan ag a benno’r Deon, o fewn terfynau unrhyw reoliadau a wnaed gan y Cabidwl.

YR ATODLEN

Rhan 1

Rhaid i bob Prebendari neu Ganon fod yn drigiannol am y cyfryw gyfnod ym mhob blwyddyn, ac yn y cyfryw drefn, ag a benderfyno’r Cabidwl o bryd i’w gilydd.  Bydd y trigiant hwnnw’n golygu: byw a chysgu yn y lle a fynno’r Cabidwl o bryd i’w gilydd, mynychu Gwasanaeth Dwyfol yn y gadeirlan yn gyson trwy gydol cyfnod y trigiant, a phregethu mor aml yn y gadeirlan ag a fynno’r Cabidwl, ond gall y Prebendari neu’r Canon a fo’n drigiannol draddodi pregethau ychwanegol yn y gadeirlan ar gais y Deon neu gyda’i ganiatâd.

Rhan 2

1.
Ni ofynnir i unrhyw un o Brebendariaid neu Ganoniaid y gadeirlan gadw cyfnod trigiannu.

2.
Rhaid i un Prebendari neu Ganon, wedi ei enwi neu wedi ei henwi o bryd i’w gilydd gan y Cabidwl, fod yn bresennol yng ngwasanaethau’r gadeirlan ar bob Sul, a rhaid iddo neu iddi gymryd y cyfryw ran ynddynt yn ôl gorchymyn y Deon, yn unol â rheoliadau’r Cabidwl.

3.
Rhaid i’r Prebendari neu’r Canon a fo’n bresennol felly yn y gadeirlan bregethu mor aml ar y Sul hwnnw ag a osodo’r Cabidwl arno neu arni o bryd i’w gilydd, ond gall draddodi pregethau ychwanegol ar gais y Deon neu gyda’i ganiatâd.

4.
Rhaid i’r Cabidwl geisio sicrhau fod o leiaf un o’i nifer yn bresennol yn y Foreol a’r Hwyrol Weddi yn y gadeirlan, bob dydd drwy’r flwyddyn.

Rhan 3

1.
Bydd un Canon Trigiannol amser llawn, a hwnnw yn y swydd am gyfnod neu gyfnodau heb fod yn hwy na deuddeng mlynedd at ei gilydd.

2.
Rhaid i’r Canon Trigiannol hwnnw fyw a chysgu yn y cyfryw le ac am y cyfryw gyfnod neu gyfnodau ym mhob blwyddyn ag a fynno’r Esgob.

3.
Rhaid i’r Canon Trigiannol hwnnw ymgymryd â’r cyfryw orchwylion yn yr esgobaeth ac yn y gadeirlan ag a fynno’r Esgob o ymgynghori â’r Deon. 

CYNLLUN CADEIRLAN MYNWY
Adran 1

Y RHAGAIR

1.
Cadarnheir a pharhau yma Arferiadau cadeirlan Sant Gwynllyw, Casnewydd, y rhai sy’n gweithredu ar hyn o bryd, onid yn unig lle bônt yn groes i’r hyn a ganlyn neu’n anghyson â hynny.

2.
Daw’r Cynllun hwn i weithredu ar 1 Ionawr 1974.

Adran II

Y CORFF CADEIRIOL

1.
Rheolir cadeirlan Sant Gwynllyw, Casnewydd, fel o’r blaen, gan Gabidwl y gadeirlan (a elwir yn gyffredin y Deon a’r Cabidwl ac a elwir yma rhag llaw y Cabidwl), a hwnnw yn ddarostyngedig bob amser i’r gyfraith eglwysig fel y derbynnir neu y deddfir hi gan Gorff Llywodraethol yr Eglwys yng Nghymru.

2.
Deon y gadeirlan, y ddau Archddiacon (a bydd y rheini’n Ganoniaid ex-officio), a deg Canon arall fydd y Cabidwl.

3.
O’i benodi neu o’i phenodi ac ar gyflwyno Gorchymyn yr Esgob, gosodir pob aelod o’r Cabidwl gan y Deon a’i dderbyn neu a’i derbyn i’r Cabidwl, wedi iddo neu iddi ddarllen ar goedd ac arwyddo datganiad y bydd iddo neu iddi’n ffyddlon gadw Arferiadau’r gadeirlan, a’r Cynllun hwn, a dyfal gyflawni’r dyletswyddau a fynnir ganddo neu ganddi o fod yn aelod o’r Cabidwl.

4.
Rhaid i bob Canon sy’n Beriglor neu mewn rhyw swydd arall yn yr esgobaeth ymddiswyddo o’r ganoniaeth pan beidio â bod yn Beriglor neu ddal y swydd arall honno, oni phenderfyno’r Esgob yn wahanol.

5.
Gall yr Esgob, wrth gyflwyno canoniaeth i glerig sydd mewn rhyw swydd y tu allan i’r gadeirlan heblaw bywoliaeth blwyfol, roi yn y llythyrau penodi fod y sawl sy’n derbyn y penodiad hwnnw i ymddiswyddo rhag blaen o’r ganoniaeth honno pan beidio â bod yn y cyfryw swydd.

6.
Os ar unrhyw amser y bydd tâl ychwanegol (gan gynnwys er enghraifft ryddhad neu leihad rhent tŷ) wedi ei bennu i unrhyw Ganon yn unig yn rhinwedd ei ganoniaeth neu ei chanoniaeth, gall yr Esgob, gyda chaniatâd y Cabidwl, osod ar y Canon hwnnw, trwy lythyr a chopi ohono i’w gadw yn archifau’r Cabidwl, y cyfryw ddyletswydd ychwanegol o fewn y gadeirlan, o dan gyfarwyddyd y Deon, ag a dybio’r Esgob yn rhesymol.

Adran III

Y GADEIRLAN

1.
(1)
Bydd eglwys Sant Gwynllyw, Casnewydd, yn gadeirlan Esgobaeth Mynwy a hefyd yn eglwys blwyf Sant Gwynllyw, ond y plwyf fydd yn cynnal yr adeiladwaith.


(2)
Bydd treuliau cyffredin cynnal gwasanaethau yn eglwys Sant Gwynllyw i’w dwyn gan y plwyf.  Bydd unrhyw dreuliau arbennig yn gyslltiedig â gwasanaethau cadeiriol neu rai esgobaethol arbennig i’w dwyn gan y Cabidwl.

2.
Swyddogion eglwys Sant Gwynllyw, yn Glerigion, Organydd, Côr a Gofalwyr fydd swyddogion y gadeirlan.

Adran IV

YR ESGOB

1.
Yr Esgob fydd Ymwelydd y gadeirlan a’r Cabidwl.

2.
Pan ddaw’r Esgob i’w orseddu, rhaid i’r Deon alw pob aelod o’r Cabidwl i fod yn bresennol a chymryd ei ran neu ei rhan yn y gweithrediadau o’u dechrau i’w diwedd.

3.
Gall yr Esgob, o roi rhybudd i’r Deon, gynnal neu orchymyn cynnal yn y gadeirlan Ordeiniadau, Conffyrmasiynau, Synodau, Ymweliadau a gwasanaethau arbennig eraill ar y cyfryw amserau ac yn y cyfryw fodd ag a benderfyno, ond iddynt beidio ag ymyrryd yn ormodol â’r gwasanaethau arferol.

4.
Bydd gan yr Esgob hawl i gymryd y cyfryw ran mewn Gwasanaeth Dwyfol ac i bregethu ar y cyfryw amserau yn y gadeirlan ag a dybio’n rhesymol, o ymgynghori â’r Deon.

5.
Bydd yn ddyletswydd ar y Deon a’r Canoniaid gynorthwyo’r Esgob, os mynn ef hynny, ym mhob gwasanaeth neu weinyddiadau yn y gadeirlan y byddo ef yn brif weinyddwr ynddynt.

6.
Yn y cyfryw wasanaethau cadeiriol neu esgobaethol rhaid i swyddogion y gadeirlan fod yn bresennol ac yn barod i gymryd rhan, os dymunir hynny gan yr Esgob.

7.
Pan fo galw am hynny, gall yr Esgob alw’r Cabidwl i’w gyfarfod; yn y cyfryw gyfarfodydd yr Esgob fydd yn llywyddu.  Bydd yn ddyletswydd ar bob aelod o’r Cabidwl ddod i’r cyfarfodydd hynny.

8.
Rhaid cyfeirio i’r Esgob unrhyw gwestiwn neu amheuaeth ynglŷn â dehongli’r Cynllun hwn, a hynny’n cynnwys y berthynas rhwng eglwys blwyf Sant Gwynllyw a’r gadeirlan, a bydd ei ddyfarniad ef yn rhwymo pawb a fo’n ymwneud â’r mater.

Adran V

Y DEON

1.
Y Deon yw prif aelod y Cabidwl.

2.
Rhaid i’r Cabidwl o bryd i’w gilydd enwi aelod neu aelodau o’r Cabidwl i weithredu yn lle’r Deon pa bryd bynnag na bo hwnnw’n drigiannol, neu pan na allo gyflawni ei ddyletswyddau oherwydd afiechyd neu ryw achos pwysig arall.

3.
Pan fo swydd Deon yn wag, gall yr Esgob o bryd i’w gilydd enwi aelod neu aelodau o’r Cabidwl i weithredu yn lle’r Deon.

Adran VI

YR URDDASOLION A’R CANONIAID

1.
(1)
Rhaid i’r Cabidwl, gyda chydsyniad yr Esgob, bob amser fabwysiadu un o’r cynlluniau yn y drefn a draethir yn Rhannau 1 a 2 a 3 o’r Atodlen i’r Cynllun hwn.


(2)
Gyda chydsyniad yr Esgob, gall y Cabidwl o bryd i’w gilydd fabwysiadu’r cynllun a draethir yn Rhan 3 o’r Atodlen honno, yn ogystal ag un o’r cynlluniau a draethir yn Rhannau 1 a 2.  Os bydd i’r Cabidwl fabwysiadu Rhannau 2 a 3 o’r Atodlen honno, ni fydd yr amod ynglŷn â pheidio â thrigiannu a gynhwysir yn Rhan 2 yn berthnasol i’r Canon Trigiannol y mae darpariaeth ar ei gyfer neu ar ei chyfer yn Rhan 3.

2.
Rhaid i’r Deon alw cyfarfodydd o’r Cabidwl, ac efe fydd yn llywyddu yn y cyfarfodydd hyn.  Bydd yn ddyletswydd ar bob aelod o’r Cabidwl fynychu’r cyfarfodydd hynny, oni esgusodir ef neu hi gan y Deon.  Rhaid i’r Deon ofalu fod cofnodion cyfarfodydd y Cabidwl yn cael eu cadw’n briodol a’u diogelu.

3.
Rhaid i’r Cabidwl wneud y cyfryw orchmynion, rheoliadau ac is-ddeddfau ag a fo’n angenrheidiol i weithredu’r Cynllun hwn, a gall ddiwygio, diddymu neu ychwanegu at y gorchmynion, rheoliadau ac is-ddeddfau hynny o bryd i’w gilydd, o roi rhybudd i bob aelod o’r Cabidwl o leiaf bedwar diwrnod ar ddeg cyn y cyfarfod o’i fwriad i ddefnyddio’r gallu hwnnw.

YR ATODLEN

Rhan 1

Rhaid i’r Canoniaid fod yn drigiannol am y cyfryw gyfnod ym mhob blwyddyn, ac yn y cyfryw drefn, ag a benderfyno’r Cabidwl o bryd i’w gilydd.  Bydd y trigiant hwnnw’n golygu: byw a chysgu yn y lle a fynno’r Cabidwl o bryd i’w gilydd, mynychu Gwasanaeth Dwyfol yn y gadeirlan yn gyson trwy gydol cyfnod y trigiant, a phregethu mor aml yn y gadeirlan ag a fynno’r Cabidwl, ond gall y Canon a fo’n drigiannol draddodi pregethau ychwanegol yn y gadeirlan ar gais y Deon neu gyda’i ganiatâd.

Rhan 2

Ni ofynnir i unrhyw un o Ganoniaid y gadeirlan gadw cyfnod trigiannu, ond rhaid i bob Canon, drwy gyd-drefnu â’r Deon, bregethu yn y gadeirlan mor aml ag a benderfyno’r Cabidwl o bryd i’w gilydd.

Rhan 3

1.
Bydd un Canon Trigiannol amser llawn, a hwnnw yn y swydd am gyfnod neu gyfnodau heb fod yn hwy na deuddeng mlynedd at ei gilydd.

2.
Rhaid i’r Canon Trigiannol hwnnw fyw a chysgu yn y cyfryw le ac am y cyfryw gyfnod neu gyfnodau ym mhob blwyddyn ag a fynno’r Esgob.

3.
Rhaid i’r Canon Trigiannol hwnnw ymgymryd â’r cyfryw orchwylion yn yr esgobaeth ac yn y gadeirlan ag a fynno’r Esgob o ymgynghori â’r Deon.

CYNLLUN CADEIRLAN ABERHONDDU
Adran I

Y RHAGAIR

1.
Cadarnheir a pharhau yma Arferiadau cadeirlan Sant Ioan Efengylwr, Aberhonddu, y rhai sy’n gweithredu ar hyn o bryd, onid yn unig lle bônt yn groes i’r hyn a ganlyn neu’n anghyson â hynny.

2.
Daw’r Cynllun hwn i weithredu ar 1 Ionawr 1974.

Adran II

Y CORFF CADEIRIOL

1.
Rheolir cadeirlan Sant Ioan Efengylwr, Aberhonddu, fel o’r blaen, gan Gabidwl y gadeirlan (a elwir yn gyffredin y Deon a’r Cabidwl ac a elwir yma rhag llaw y Cabidwl), a hwnnw yn ddarostyngedig bob amser i’r gyfraith eglwysig fel y derbynnir neu y deddfir hi gan Gorff Llywodraethol yr Eglwys yng Nghymru.

2.
Y Deon a deuddeg Canon fydd y Cabidwl.

3.
Seddau’r Canoniaid fydd rhai’r Canghellor, y Trysorydd, Archddiacon Aberhonddu, Archddiacon Gŵyr, y Pencantor, Buellt, Elfael, Crucywel, Maeliennydd, Y Gelli, Abertawe, a Gorllewin Gŵyr.

4.
Bydd y Canoniaid yn blaenori yn y drefn hon, sef Canghellor, y Trysorydd, Archddiacon Aberhonddu, Archddiacon Gŵyr, y Pencantor, ac yna’r Canoniaid eraill yn nhrefn eu penodi.

5.
O’i benodi neu o’i phenodi ac ar gyflwyno Gorchymyn yr Esgob, gosodir pob aelod o’r Cabidwl gan y Deon a’i dderbyn neu a’i derbyn i’r Cabidwl, wedi iddo neu iddi yn gyntaf ddarllen ar goedd ac arwyddo datganiad y bydd iddo neu iddi yn ffyddlon gadw holl Arferiadau’r gadeirlan, a’r Cynllun hwn, a dyfal gyflawni’r cyfan a fynnir ganddo neu ganddi gan y Cabidwl o fod yn aelod ohono.

6.
Rhaid i bob Canon sy’n Beriglor neu mewn rhyw swydd arall yn yr esgobaeth ymddiswyddo o’r ganoniaeth pan beidio â bod yn Beriglor neu ddal y swydd arall honno, oni phenderfyno’r Esgob yn wahanol.

7.
Gall yr Esgob, wrth gyflwyno canoniaeth i glerig sydd mewn rhyw swydd y tu allan i’r gadeirlan heblaw bywoliaeth blwyfol, roi yn y llythyrau penodi fod y sawl sy’n derbyn y penodiad hwnnw i ymddiswyddo rhag blaen o’r ganoniaeth honno pan beidio â bod yn y cyfryw swydd.

8.
Os ar unrhyw amser y bydd tâl ychwanegol (gan gynnwys er enghraifft ryddhad neu leihad rhent tŷ) wedi ei bennu i unrhyw Ganon yn unig yn rhinwedd ei ganoniaeth neu ei chanoniaeth, gall yr Esgob, gyda chaniatâd y Cabidwl, osod ar y Canon hwnnw, trwy lythyr a chopi ohono i’w gadw yn archifau’r Cabidwl, y cyfryw ddyletswydd ychwanegol o fewn y gadeirlan, o dan gyfarwyddyd y Deon, ag a dybio’r Esgob yn rhesymol.

Adran III

YR ESGOB

1.
Bydd galluoedd presennol yr Esgob fel Ymwelydd, a’i Awdurdod Esgobol dros y gadeirlan a’r Cabidwl, yn parhau fel o’r blaen.

2.
Pan ddaw’r Esgob i’w orseddu, rhaid i’r Deon alw pob aelod o’r Cabidwl i fod yn bresennol a chymryd ei ran neu ei rhan yn y gweithrediadau o’u dechrau i’w diwedd.

3.
Gall yr Esgob gynnal Ordeiniadau, Conffyrmasiynau, Synodau ac Ymweliadau yn y gadeirlan ar y cyfryw adegau ac yn y cyfryw fodd ag a benderfyno; gyda chaniatâd y Deon gall hefyd gynnal gwasanaethau arbennig eraill yn y gadeirlan, ond iddynt beidio ag ymyrryd â gwasanaethau arferol y gadeirlan.

4.
Bydd gan yr Esgob hawl i gymryd y cyfryw ran mewn Gwasanaeth Dwyfol ac i bregethu ar y cyfryw amserau yn y gadeirlan ag a dybio’n rhesymol, o ymgynghori â’r Deon.

5.
Bydd yn ddyletswydd ar y Deon a’r Canoniaid gynorthwyo’r Esgob, os mynn ef hynny, ym mhob gwasanaeth a gweinyddiad yn y gadeirlan y byddo ef yn brif weinyddwr ynddo.

6.
Pan dybio’r Esgob bod angen hynny, gall alw aelodau’r Cabidwl i’w gyfarfod, ac yn y cyfryw gyfarfodydd yr Esgob fydd yn llywyddu.

Adran IV

Y DEON

1.
Y Deon fydd Pen Swyddogol y Cabidwl.

2.
Rhaid i’r Deon fod yn drigiannol am o leiaf wyth mis ym mhob blwyddyn, ac yn ystod y cyfnod hwnnw rhaid iddo fyw a chysgu yn y tŷ swyddogol sy’n gysylltiedig â’r ddeoniaeth, a mynychu’n gyson y Gwasanaeth Dwyfol yn y gadeirlan.

3.
Pan fo’n drigiannol rhaid i’r Deon weinyddu yn y cyfryw wasanaethau a phregethu ar y cyfryw achlysuron yn y gadeirlan ag a drefno’r Cabidwl gydag ef o bryd i’w gilydd.

4.
Y Deon fydd yn llywyddu yn holl gyfarfodydd y Cabidwl, a lle bo’r pleidleisio yn gyfartal bydd ganddo ail bleidlais neu bleidlais fwrw.

5.
Y Deon fydd yn gyfrifol i’r Cabidwl fod y Canoniaid, yr Is-Ganoniaid a swyddogion lleyg y Cabidwl yn gwneud eu gwaith yn ddyladwy; bydd iddo ofalu bod y rheoliadau ynglŷn â’u dyletswyddau yn hysbys iddynt, a bydd iddo eu hyfforddi, eu cynghori, a’u rhybuddio os bydd galw, er mwyn iddynt gyflawni eu dyletswyddau’n ddyladwy; ond ni chaiff weithredu ymhellach heb ganiatâd y Cabidwl.

6.
Rhaid i’r Cabidwl o bryd i’w gilydd enwi aelod neu aelodau o’r Cabidwl i weithredu yn lle’r Deon pa bryd bynnag na bo hwnnw’n drigiannol, neu pan na allo gyflawni ei ddyletswyddau oherwydd afiechyd neu ryw achos pwysig arall.

7.
Pan fo swydd Deon yn wag, gall yr Esgob o bryd i’w gilydd enwi aelod neu aelodau o’r Cabidwl i weithredu yn lle’r Deon.

Adran V

YR URDDASOLION A’R CANONIAID

1.
(1)
Rhaid i’r Cabidwl, gyda chydsyniad yr Esgob, bob amser fabwysiadu un o’r cynlluniau yn y drefn a draethir yn Rhannau 1 a 2 a 3 o’r Atodlen i’r Cynllun hwn.


(2)
Gyda chydsyniad yr Esgob, gall y Cabidwl o bryd i’w gilydd fabwysiadu’r cynllun a draethir yn Rhan 3 o’r Atodlen honno, yn ogystal ag un o’r cynlluniau a draethir yn Rhannau 1 a 2.  Os bydd i’r Cabidwl fabwysiadu Rhannau 2 a 3 o’r Atodlen honno, ni fydd yr amod ynglŷn â pheidio â thrigiannu a gynhwysir yn Rhan 2 yn berthnasol i’r Canon Trigiannol y mae darpariaeth ar ei gyfer neu ar ei chyfer yn Rhan 3.

2.
Bydd yn ddyletswydd ar bob aelod o’r Cabidwl fynychu pob cyfarfod ohono.

Adran VI

Y CABIDWL

1.
Bydd o leiaf ddau gyfarfod arferol ym mhob blwyddyn ar ddyddiadau cymeradwy gan y Cabidwl, ond gellir newid y dyddiadau hynny yn ôl dewis y Deon.  Gall y Deon alw’r cyfryw gyfarfodydd eraill ag a farno’n angenrheidiol.

2.
Bydd pum aelod o’r Cabidwl yn bresennol yn ddigon i wneud cyfarfod o’r Cabidwl, ond ni chânt benderfynu unrhyw fater sy’n gofyn cydsyniad mwyafrif y Cabidwl.

3.
O fewn terfynau Cyfansoddiad yr Eglwys yng Nghymru ac unrhyw reoliadau a wnaed gan y Corff Llywodraethol neu Gorff y Cynrychiolwyr, rhaid i’r Cabidwl wneud y cyfryw orchmynion, rheoliadau ac is-ddeddfau ag a fo’n angenrheidiol i weinyddu’r gadeirlan, a gall ddiwygio, diddymu neu ychwangegu at y gorchmynion, rheoliadau ac is-ddeddfau hynny.

Adran VII

YR IS-GANONIAID

Rhaid i’r Is-Ganoniaid fynychu’r gwasanaethau yn y gadeirlan yn gyson ar y Suliau a dyddiau’r wythnos, a chymryd y cyfryw ran ynddynt a chyflawni’r cyfryw ddyletswyddau eraill yn gysylltiedig, â’r gadeirlan ag a orchmynno’r Deon, yn ôl rheoliadau’r Cabidwl.

YR ATODLEN

Rhan 1

1.
Rhaid i’r Canoniaid bob un fod yn drigiannol am y cyfryw gyfnod ym mhob blwyddyn ac yn y cyfryw drefn ag a benderfyno’r Cabidwl o bryd i’w gilydd.

2.
Yn ystod ei gyfnod neu ei chyfnod trigiannol rhaid i bob Canon fyw a chysgu yn y cyfryw le ag a fynno’r Cabidwl iddo neu iddi o bryd i’w gilydd.

3.
Yn ystod ei gyfnod trigiannol rhaid i bob Canon fynychu gwasanaethau’r gadeirlan yn gyson ar y Suliau a dyddiau’r wythnos, a phregethu yn y gwasanaethau hynny a orchmynno’r Deon, yn ôl rheoliadau’r Cabidwl.  Rhaid i’r Canon Trigiannol gyflawni’r cyfryw ddyletswyddau eraill yn gysylltiedig â’r gadeirlan ag a orchmynno’r Cabidwl iddo o bryd i’w gilydd.

Rhan 2

1.
Ni ofynnir i unrhyw un o Ganoniaid y gadeirlan gadw cyfnod trigiannu.

2.
Rhaid i un Canon, wedi ei enwi neu wedi ei henwi o bryd i’w gilydd gan y Cabidwl, fod yn bresennol yng ngwasanaethau’r gadeirlan ar bob Sul, a rhaid iddo neu iddi gymryd y cyfryw ran ynddynt yn ôl gorchymyn y Deon, yn unol â rheoliadau’r Cabidwl.

3.
Rhaid i’r Canon a fo’n bresennol felly yn y gadeirlan bregethu mor aml ar y Sul hwnnw ag a osodo’r Cabidwl arno neu arni o bryd i’w gilydd, ond gall draddodi pregethau ychwanegol ar gais y Deon neu gyda’i ganiatâd.

4.
Rhaid i’r Cabidwl geisio sicrhau fod o leiaf un o’i nifer yn bresennol yn y Foreol a’r Hwyrol Weddi yn y gadeirlan, bob dydd drwy’r flwyddyn.

Rhan 3

1.
Bydd un Canon Trigiannol amser llawn, a hwnnw yn y swydd am gyfnod neu gyfnodau heb fod yn hwy na deuddeng mlynedd at ei gilydd.

2.
Rhaid i’r Canon Trigiannol hwnnw fyw a chysgu yn y cyfryw le ac am y cyfryw gyfnod neu gyfnodau ym mhob blwyddyn ag a fynno’r Esgob.

3.
Rhaid i’r Canon Trigiannol hwnnw ymgymryd â’r cyfryw orchwylion yn yr esgobaeth ac yn y gadeirlan ag a fynno’r Esgob o ymgynghori â’r Deon. 

